2013 вося ва туй воссигӧн ветлысь-мунысьясӧс муниципальнӧйкостса юяс вывті новлӧдлӧмъяссӧ кутасны систематизируйтны

«2013 воӧдз ветлысь-мунысьясӧс ювывса транспортӧн новлӧдлӧмъясысь кывкутісны меставывса власьтъяс, сы вӧсна мый ёнджыкасӧ новлӧдлісны частникъяс. Сы могысь, медым уджсӧ колана ногӧн лӧсьӧдны, медым позис тайӧ уджнас веськӧдлыны, Коми Республикаса промышленносьт да транспорт сӧвмӧдан министерство да Дінмуса транспорт компания костын таво кырымалісны муниципальнӧйкостса пытшкӧс вавывса транспортӧн ветлысь-мунысьясӧс новлӧдлӧм йылысь артмӧдчӧм. Тайӧ сетас позянлун ӧти операторлы видзӧдны сы бӧрся, колана ногӧн-ӧ сетӧны услугаяссӧ да ас кадӧ-ӧ», - висьталіс Коми Республикаса промышленносьт да транспорт сӧвмӧдан министр Андрей Самоделкин.

Сёрнитчӧм серти «Дінмуса транспорт компания» кутас новлӧдлыны ветлысь-мунысьясӧс республикалӧн Изьваса, Печораса, Вуктылса, Усинскса районъясын вежоннас куимысь татшӧм транспорт схемаяс серти:
- Печора к. - Краснӧй Яг - Кедрӧвӧй Шор - Аранеч - Приуральскӧй - Данилов - Воя - Сопльӧс - Тшугӧр - Кырта - Пӧдчерем — Вуктыл к.;

- Парма п. - Усвавом - Кушшор - Щельябӧж - Праскан - Закарвань - Денисов - Мутнӧй Материк - Чаркабӧж — Кипиев с.

Министр уськӧдіс тӧд вылӧ, мый Коми Республикаса Юралысьлӧн тшӧктӧм серти 2012 воын сетӧма республиканскӧй сьӧмкудйысь 30 миллион шайт сьӧм  КС-110-32А ювывса выль вит судно ньӧбӧм вылӧ (быдӧнӧ тӧрӧ 28 морт). Ювывса выль суднояссӧ ньӧбӧмаӧсь «Вит муниципальнӧй юкӧнын: Вуктылса, Чилимдінса, Изьваса, Печораса, Усинскса районъясын муниципальнӧйкостса да муниципальнӧйпытшса юяс вывті ветлысь-мунысьясӧс новлӧдлӧм котыртӧм»  Коми Республикаса промышленносьт да транспорт сӧвмӧдан министерстволӧн верктуя бала олӧмӧ пӧртӧм серти.
